
Annotatsiya: Mazkur tadqiqotda paxta tozalash korxonalarida texnologik
changni  ikki  bosqichli  siklonlar (SS-6 va SP-1,5)  orqali  ajratish samaradorligi
o‘rganildi.  Amaliy o‘lchovlar asosida SS-6 siklonining samaradorligi 70,8%, SP-
1,5 siklonlarining esa  51,3% atrofida ekanligi aniqlandi. Umumiy samaradorlik
92,5% ga teng bo‘lib, bu holatda qo‘shimcha filtratsiya bosqichini kiritish tavsiya
etiladi.  Uch  bosqichli  tizimda   99%  dan  ortiq  tozalash  samaradorligini
ta’minlaydi.

Kalit so‘zlar: Atrof-muhit, paxta, chang, organik, tolali materiallar, siklon,
filtr, atmosfera.

Abstract: This study examined the efficiency of removing technological dust
at cotton processing plants using a two-stage cyclone system (SS-6 and SP-1.5).
Based  on  practical  measurements,  the  dust  separation  efficiency  of  the  SS-6
cyclone was found to be 70.8%, while the SP-1.5 cyclone showed an efficiency of
approximately  51.3%.  The  overall  efficiency  of  the  system  reached  92.5%,
indicating  the  necessity  of  incorporating  an  additional  filtration  stage.  It  is
estimated that a three-stage system would provide a dust removal efficiency of over
99%.

Keywords: Environment, cotton, dust,  organic, fibrous materials,  cyclone,
filter, atmosphere.

Аннотация:  В  данном  исследовании  была  исследована
эффективность  удаления  технологической  пыли  на  хлопкопрядильных
предприятиях с использованием двухступенчатых циклонов (СС-6 и СП-1,5).
На основе практических измерений эффективность циклона СС-6 составила
70,8%,  а  эффективность циклона  СП-1,5  составила  около  51,3%.  Общая
эффективность  системы  составила  92,5%,  что  указывает  на
необходимость  внедрения  дополнительной  стадии  фильтрации.
Трехступенчатая система обеспечит эффективность очистки более 99%.

Ключевые  слова: Окружающая  среда,  хлопок,  пыль,  органическое,
волокнистые материалы, циклон, фильтр, атмосфера.

O‘zbekiston Respublikasi Prezidentining 30.10.2019 yildagi PF-5863-sonli
2030-yilgacha  bo‘lgan  davrda  O‘zbekiston  Respublikasining  Atrof-muhitni
muhofaza  qilish  konsepsiyasini  tasdiqlash  to‘g‘risidagi  farmonining  “Ekologik
muammolarni hal etish yo‘llari” nomli V bobida quyidagi talablar keltirilgan:  

-yangidan  foydalanishga  topshirilayotgan  ishlab  chiqarish  quvvatlarining
atmosfera  havosini  ifloslantiruvchi  statsionar  manbalarida  samaradorligi  99,5

foizdan past bo‘lmagan chang va gazlarni tutib qoluvchi qurilmalar qo‘llanilishini
ta’minlash;

-amaldagi ishlab chiqarish quvvatlarining atmosfera havosini ifloslantiruvchi
statsionar manbalarida samaradorligi 95 foizdan past bo‘lmagan chang va gazlarni
tutib  qoluvchi  qurilmalar  qo‘llanilishini  ta’minlash”  kerakligi  ko‘rsatib  o‘tilgan
[50, 51].

Paxta  tozalash  korxonalarida  texnologik  uskunalardan  ajralayotgan
changlarni  tozalash  uskunalarining tozalash  samaradorligini  belgilangan  me’yor
darajasiga keltirish uchun siklonlarni bosqichli joylashtirish usullari qo‘llanilgan.
Ayrim  korxonalarda  SS-6  siklonidan  so‘ng  VZP  rusumli  3  m3li  siklonlarni
o‘rnatish  bilan  yoki  SS-6  siklonidan  so‘ng  ikki  dona  SP-1,5  rusumli  1,5  m3li
siklonlarga taqsimlash bilan amalga oshirishga harakat qilingan (3.15-rasm).

Lekin  paxta  changi  miqdorida  mineral,  organik  va  tolali  materiallarning
ortiqligi  bu  tozalash  uskunalariga  kelayotgan  chang  miqdorining  hajmini
uskunaning  qabul  qilish  miqdoridan  ko‘pligi  sababli  uskunalarning  tozalash
samaradorligi  texnik  ko‘rsatkichlaridan  ham tushib  ketishga  olib  kelmoqda,  bu
xolatlarni [19, 20] ko‘pgina olimlar tekshirib o‘zlarining xulosalarini berganlar. 

                                           a)

                                          b)

3.15-rasm. SS-6 siklonidan

so‘ng ikkinchi bosqich

tozalashga VZP yoki ikki

dona SP-1,5 siklonlarini

o‘rnatish (a) va

siklonlardan ajralayotgan

tolali changli materiallar

(b).



Yuqoridagi fotolardan tozalash tizimini, siklonlarni ikki bosqichda o‘rnatilsa
ham  ajralayotgan  changli  havo  miqdorida  tolali  materiallarni  chiqayotganini
ko‘ramiz.  Shuning  uchun  har  bir  bosqichda  tozalash  samarasining  o‘zgarishini
taxlil qilamiz.

Ushbu  sxemada  Surxondaryo  viloyatidagi  Jarqo‘rg‘on  paxta  tozalash
korxonasida  o‘rnatilgan  bo‘lib,  har  bir  bosqichda  ajralayotgan  changli  havo
tarkibidagi tolali materiallarni o‘lchandi. Bunda 30 minutda ajralgan maxsulotlarni
siklonga  kirishda,  chiqishda  va  atmosferaga  chiqishda  qoplarning  dastlabki
massalari tortilib, siklonlarga o‘rnatildi. Chang yig‘ilganidan so‘ng ham qoplarning
massalari aniqlanib, ularning farqi bo‘yicha chang miqdori topildi (3.16-rasm). 

3.16-rasm. siklonlardan ajralayotgan changli maxsulotlarni aniqlash usullari

O‘lchovlarni  SS-6  siklonidan  so‘ng  va  SP-1,5  siklonidan  so‘ng  amalga
oshirildi va natijalari quyidagi 3.3-jadvalda keltirilgan. 

3.3-jadval
Bosqichlarning tozalash samarasini aniqlash

Ko‘rsatkichlar SS-6 siklonidan
SP-1,5 siklonidan

1 2
Siklonga kirayotgan changli massa, gr 995 148 146
Siklonga yig‘ilgan maxsulot, gr 688 75 70
Atmosferaga ajralayotgan tolali material
miqdori, gr

290 72 75

Har bir siklonning tozalash samarasi, % 70,8 51,3 48,6
Umumiy tozalash samarasi, % 92,7 92,4

Yuqoridagi  jadvaldan  ko‘rinadiki,  linterlash  sexidan  SS-6  sikloniga  995
gramm  miqdordagi  changli  maxsulot  kirib,  atmosferaga  290  gramm  maxsulot
chiqayotganligi  aniqlandi,  bunda  SS-6  siklonining  tozalash  samarasi  70,8%  ni
tashkil etdi. SS-6 siklonidan atmosferaga chiqarish quvuriga ikki dona SP-1,5 m3li
siklonlarni  ikkinchi  bosqichi  sifatida  o‘rnatilganda  birinchi  siklonning  tozalash
samarasi 51,3% ni tashkil etsa, ikkinchi siklonning tozalash samarasi 48,6 % ni
tashkil etdi. siklonlarni ikki bosqichda o‘rnatilishidan umumiy tozalash samarasi

xisoblanganda birinchi SP-1,5 siklonida 92,7 % ni, ikkinchi siklonida 92,4 % ni
tashkil etdi. 

Tajriba  natijalaridan  shuni  xulosa  qilamizki,  agar  chang  tutishda
foydalanilgan siklonlarning tozalash samarasi 85-90 % bo‘lsa, filtrlarni ikkinchi
pog‘ona tozalashda, aksincha 85 % dan kam bo‘lganda filtrlarni uchinchi tozalash
bosqichida  foydalanish  tavsiya  beriladi  (3.17-rasm).  Uch  pog‘onali  tozalash
tizimini  qo‘llanishidan  tizimning  umumiy  tozalash  samaradorligini  99,0  % dan
oshirishga erishiladi. 

3.17-rasm. Changni tozalash uchun
taklif etilgan uch bosqichli tizim.

1-ventilyator VS-10, 2-Siklon SS-6,
3-siklon SP-1,5, 4-filtr.

Xulosa:  Paxta  tozalash  korxonalarida  chang  ajratish  tizimlarining
samaradorligini  oshirish  muhim  ekologik  va  texnologik  masala  hisoblanadi.
O‘tkazilgan tajriba natijalari asosida aniqlanishicha, SS-6 rusumli siklon birinchi
bosqichda changni 70,8% darajada ajratsa, ikkinchi bosqichda o‘rnatilgan SP-1,5
siklonlari  har  biri  51,3%  samaradorlik  ko‘rsatgan.  Ikki  bosqichli  tizimning
umumiy  samaradorligi  92,5%  atrofida  bo‘lib,  bu  me’yoriy  talablardan  past
hisoblanadi.  Shu  bois,  tozalash  tizimiga  uchinchi  bosqich  sifatida  filtr
elementlarini qo‘shish tavsiya etiladi. Ushbu yondashuv tizimning umumiy chang
tutish samaradorligini 99% va undan yuqori darajaga yetkazishga imkon beradi.
Bu nafaqat  atrof-muhitni  muhofaza qilish,  balki  ishlab chiqarish uskunalarining
samarali ishlashini ta’minlashga xizmat qiladi.

